
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
\ඨ භු ඝ স্বামীজীর বাণী ও রচনা
& o ( প্রমদাবাবুকে লিখিত ) 纖
ঈশ্বরে জয়তি
৬প্রয়াগধাম ১৭ই পোষ
( ৩১শে ডিসেম্বর, د ناود ) পূজ্যপাদেষু,
দুই-এক দিনের মধ্যে কাশী যাইতেছি বলিয়া আপনাকে এক পত্র লিথিয়ছিলাম, কিন্তু বিধাতার নির্বন্ধ কে খণ্ডাইবে ? যোগেন্দ্র নামক আমার একটি গুরুভ্রাতা চিত্ৰকূট ওঙ্কারনাথাদি দর্শন করিয়া এস্থানে আসিয়া বসস্তরোগে আক্রান্ত হইয়াছেন সংবাদ পাই, তাহাতে র্তাহার সেবা করিবার জন্য এস্থানে আসিয়া উপস্থিত হই। আমার গুরুভাই সম্পূর্ণ সুস্থ হইয়াছেন। এখানের কয়েকটি বাঙালী বাবু অত্যন্ত ধর্মনিষ্ঠ ও অনুরাগী, তাহারা আমাকে অত্যন্ত যত্ন করিতেছেন এবং তাহাদিগের বিশেষ আগ্রহ যে, আমি এই স্থানে মাঘ মাসে ‘কল্পবাস করি । আমার মন কিন্তু ‘কাশী কাশী’ করিয়া অত্যস্ত ব্যাকুল হইয়াছে এবং আপনাকে দেখিবার জন্য মন অতি চঞ্চল। দুই-চারি দিবসের মধ্যে ইহাদের নির্বন্ধাতিশয় এড়াইয়া যাহাতে বারাণসীপুরপতির পবিত্র রাজ্যে উপস্থিত হইতে পারি—তাহার বিশেষ চেষ্টা কুরিতেছি। অচ্যুতানন্দ সরস্বতী নামক আমার কোন গুরুভ্রাতা সন্ন্যাসী যদি আপনার নিকটে অামার তত্ত্ব লইতে যান, বলিবেন যে শীঘ্রই আমি কাশী যাইতেছি । তিনি অতি সজ্জন এবং পণ্ডিত লোক, তাহাকে বাধ্য হইয়া বাকীপুরে ফেলিয়া আসিয়াছি। রাখাল ও স্থবোধ কি এখনও কাশীতে আছেন ? এ বৎসর কুম্ভের মেলা হরিদ্বারে হইবে কি না, ইহার তথ্য লিখিয়া অনুগ্রহীত করিবেন । কিমধিকমিতি—
অনেক স্থানে অনেক জ্ঞানী, ভক্ত, সাধু ও পণ্ডিত দেখিলাম, অনেকেই অত্যস্ত যত্ন করেন, কিন্তু “ভিন্নরুচিহিঁ লোকঃ’, আপনার সঙ্গে কেমন প্রাণের টান আছে—অত ভাল আর কোথাও লাগে না । দেখি কাশীনাথ কি করেন ।
দাস
g & নরেন্দ্র
ঠিকানা—ডাক্তার গোবিন্দচন্দ্র বস্থর বাটী, চক, এলাহাবাদ ।

		 এই পাতা শেষ সম্পাদিত হয়েছে ২১:০৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

